
СОЛТҮСТІК АРАЛ МАҢЫНДАҒЫ ЖАЛҒЫЗ-АҒЫМ ТҰРАҒЫНЫҢ
ДОҢҒАЛ ТИПТЕС КЕРАМИКАСЫ

Аңдатпа. Мақалада Жалғыз-Ағым тұрағының доңғал типтес
керамикасының техникалық-типологиялық талдауының нəтижелері берілген.
Керамикалық кешен А.А. Бобринский мен оның ізбасарлары қалыптастырған
ежелгі қыш өндірісін зерттеудің тарихи-мəдени тəсілі шеңберінде зерттелді.

Зерттеу жұмысы Жалғыз-Ағым тұрағының доңғал типтес керамикасында
мəдени дəстүрлерді анықтап, басқа ескерткіштердің материалдарымен
салыстыруға бағытталды. Берілген тип керамикасын зерттеу сол уақытта өмір
сүрген көзешілер жаппай орташа темірленген сəл құмды саз-балшық
қолданғандарын көрсетті. Саздардың құмдану деңгейін, лайлы саздарды жəне
табиғи минералды қоспалардың құрамын зерттеу бастапқы иілімді шикізат
көзінің бес шартты «орнын» анықтауға мүмкіндік берді. Қыш ыдыстарының
қалыптау қоспаларын зерттеу Жалғыз-Ағым тұрағында доңғал типтес
керамиканың жасалуы «саз+шамот+органикалық ерітінді» (70%) тəсілі бойынша
басым екендігін көрсетті, ал қалған тəсілдер бірең-сараң тіркелді. Алынған
нəтижелер бойынша осы қоныста сол уақытта өмір сүрген тұрғындар едəуір
біркелкі болды деп қорытындылауға мүмкіндік береді. Қыш ыдысының бетін
өңдеу үшін жұмсақ затпен қолмен тегістеу қолданылып, беті ангобпен боялған
(100%). Зерттеліп жатқан қыш ыдыстарының арасында көзе пішінді ыдыстар
жаппай кездеседі (70%), белдеу (52,9%) жəне тегіс (41,2%) элемент басым өрнек
болып табылады.

Осылай, зерттелген материалдар доңғал типтес керамиканың Батыс
Қазақстанда да таралғандығын көрсетеді.

Кілт сөздер: доңғал типтес керамика; тұрақ; керамика; техникалық-
технологиялық талдау; ою-өрнектеу; Арал маңы.

Кіріспе
Доңғал типтес керамика б.з.д VIII ғ., яғни кейінгі қола дəуірінен ерте темір

дəуіріне өтпелі кезеңмен мерзімделеді, 1987 ж. В.Г. Ломан Доңғал қонысының
материалдары бойынша бөліп шығарды. Сол жылы Валерий Григориевич
берілген тип қыш ыдысының негізгі белгілерін бөліп шығарып, Орталық
Қазақстанның ежелгі тарихы үшін орны анықталды. Доңғал типтес керамиканың
анықтаушы белгілері: 1. ернеуінің астында 0,5-1 см төмен белдеудің орналасуы; 2.
кескінінде жіңішке, тіктөртбұрышты немесе үшбұрышты белдеулер; ыдыстарды
жапсырмалы, қиғаш қойылған белдеулермен безендіру; 3. ою-өрнек салу үшін
əдетте саусақ іздерін қолдану; 4. ыдыстардың біраз бөлігінде жиекті ернеудің бар
болуы[1]. Бұл типтес керамика Орталық жəне Шығыс Қазақстан, Жетісу
кешендерінде [2; 3, 99-101 б., 125-126 б.; 4, 82 б.;5;6; 7; 8;9, 60-61 б.,110 б.]жəне
Алтайда [10; 11, 178-179 б.;12]тіркелді.Берілген кешенде жүргізілген зерттеу
жұмыстары доңғал типтес керамиканың бірінші рет Батыс Қазақстанда да
Жалғыз-Ағым тұрағында анықталғандығын көрсетеді.

Жалғыз Ағым тұрағықұмды төбелердің беткейінде қазіргі таңда шағын
террасалар ретінде берілген біраз тығыз жəне гумификацияланған топырақ
бетінде жатыр.Сол қабаттың бетінде тігінен тұрған нуклеустерді, жаңқа
үйінділерін, күл қалдықтарын жəне остеологиялық материалдарды кездестіруге
болады. Құмды төбелерде тереңдігі 3-5 м жететін үрленген үлкен шұңқырларда
тас құралдар мен керамика сынықтары ретсіз үйінділер жəне жеке-жеке insitu
түрінде жатыр.Сонымен қатар, бұл қабатқа биіктігі 5-6 м болатын құм жалдары
үйілген, бұл жалдардың құмында ешқандай құрал, керамика жоқ [13].

Арал маңы Қарақұмының бедерлі құрылымы Арал теңізіне қарай еңістеліп
келіп сəл төбелі құмды жазықтық болып табылады. Абсолютті белгілері 55
метрден 71 метрге дейін.

Тұрақ бірінші рет 1954  ж.  КСРО ҒА Н.Н.  Миклухо-Маклай атындағы
этнография институтының А.В. Виноградов жетекшілігіндегі Хорезм
археологиялық-этнографиялық экспедициясымен зерттелді. Олар №86 жол
айрығының бекетіне жақын Шелги-Загем 1-3 ескерткіштер тобын ашып, ол
ескерткіштердің материалдарын энеолит жəне қола дəуірлеріне жатқызды[14, 84-
85 б.;15, 90-93 б.]. Кейін тұрақта 1980-1983 жж. кеңес əскерінің офицері В.И.
Колосов артефактілерді жинады. Олар қазіргі таңда Арал аудандық тарихи-
өлкетану музейінде сақтаулы. 2006 ж. тас индустриясының неолиттік жəне
энеолиттік кешендерін Г.Т. Искаков өзінің диссертациялық зерттеу жұмысында
қарастырды. Жалғыз-Ағым бекетінің маңында бірнеше табылған орындарын
зерттеп, Аральск-1, 3-4, 6а, 6б атауларын берді [16, 95-102 б.; 17, 104 б.]. 2004-
2011 жж. Солтүстік-Шығыс Арал маңы барлау жұмыстары барысында
Шірікрабат археологиялық экспедициясы (экспедиция бастығы Ж.Құрманқұлов)
орыс жəне қазақ тілдерінде «Қызылорда облысының ескерткіштер жинағы»
басылып, ескерткіштердің орны нақтыланды [17; 18, 102-108 б.]. Кейін, 2020 ж.
А.А. Тəжікеев жəне Ы.С. Құрманиязов Қорқыт ата ат. Қызылорда
экспедициясымен ескерткіш қайта зерттеліп, археологиялық материал
жиналды[19, 49-60 б.].



                             БҚУ Хабаршысы
              Вестник ЗКУ                                                                                               3(95) – 2024

152

Материалдар мен əдістер
Жалғыз-Ағым тұрағынантабылған қыш ыдыстар арасынан доңғал типтес он

қыш ыдыстың ернеулері арнайы сарапттамаға алынды.
Алынған қыш ыдыстарға қазіргі таңда Арал аудандық тарихи өлкетану

музейі қорында сақтаулы 1980-1983 жж. кеңес əскерінің офицері В.И.Колосовтың
ескерткіштің беткі қабатынан жинап алған материалдары енді.

Зерттеудің əдіснамалық негізі А.А. Бобринский жасаған ежелгі қыш
ыдыстарды зерттеудегі тарихи-мəдени əдіс болып табылады [20;21]. Тарихи-
мəдени тəсілмен зерттеудің негізгі нысаны ретінде шикізатты іріктеу
дағдыларынан бастап дайын бұйымдарды күйдіру дағдыларына дейінгі ыдысты
дайындаудың барлық сатыларында белгілі бір еңбек дағдыларын қолдану
нəтижесінде пайда болған қыш ыдыстардың беттеріндегі жəне сынықтарындағы
ерекше белгілері, сондай-ақ белгілі бір шаруашылық қажеттіліктерінепайдалану
нəтижесінде пайда болған «іздер» болып табылады. Бұл əдіс бойынша
зерттеудіңнегізгі міндеті-жеке ескерткіш, жергілікті ескерткіштер тобы немесе
жалпы археологиялық мəдениет шеңберінде белгілі бір тұрғындардың қыш
ыдыстарындағы ерекше «іздері» бойынша нақты еңбек дағдылары мен мəдени
дəстүрлерін қайта құру болып табылады[20;22;23; 24; 25;26].

Негізгі бақылау MБС-10 микроскопының көмегімен қыш ыдысы
фрагменттерінің жаңа сынықтары бойынша жүргізілді. Бастапқы иілімді
шикізаттың темірлену дəрежесін анықтау үшін 800° C температурада муфель
пешінде əр ыдыстың кішкене сынықтарын қайталама күйдіру қолданылды [22].

Күйдірілген қыш фрагменті арқылы саздың құмдану дəрежесін анықтау
үшін қазіргі уақытта табиғи құм қоспасының мөлшері мен концентрациясын
бақылауға алынады. Бұл жұмыста Е.В. Волкова ұсынған əртүрлі иілімді
саздардың критерийлері қолданылды [27, 33 б.].

Керамиканы талдау қыш ыдыстарды жасаудың дайындық жəне бекіту
сатысына кіретін қыш технологиясының сатылары бойынша жүргізілді.

Ою-өрнектерді зерттеу Ю.Б. Цетлин жасаған əдістеме бойынша жүргізілді
[23].

Ю.Б. Цетлин ою-өрнек стилінің құрылымында бес иерархиялық деңгейді
анықтады. Бұл элемент, өрнек, мотив, бейне жəне композицияның деңгейлері.
Əрбір иерархиялық деңгейді сипаттау кезінде оларды бір-бірінен қатаң бөлінген
критерийлері анықталды [23, 204 б.;28].

Ою-өрнек элементтері-бұл шебердіңбір еңбек актісінде жасаған ыдыс
бетіндегі «таңбалары» немесе динамикалық «іздері».

Өрнектер - бұл ыдыстың бетіндегі бірнеше түрту арқылы жасалған бірдей
немесе əртүрлі ою-өрнек элементтерінен тұратын кескін[23,204 б., сур. 92].

Мотивтер - бұл өрнектер мен элементтерді ұйымдастыру. Яғни ыдыстағы
өрнектер мен элементтердің қайталануы[23,204 б., сур. 93 а, б].

Бейнелер. Ою-өрнек стильінің келесі деңгейі – ою-өрнек «бейнесі». Ою-
өрнек бейнесі көршілес ою-өрнек мотивтерінің екі (қос бейнелер) немесе үш
(үштік бейнелер) үйлесімін қамтиды.

Пікірталас жəне нəтиже
Жалғыз-Ағым тұрағында 1980-1983 жж. В.И. Колосов күндізгі жер бетінен

тапқан он доңғал типтес қыш ыдысы зерттелді. Зерттеу нəтижесінде келесі
технологиялық ақпарат алынды.

Бастапқы шикізат.Талданған материал бойынша доңғал типтес керамика
орташа жəне жоғары темірленген сəл құмды жəне орташа құмды саз бен лайлы
саздан жасалғандығы анықталды. Саздың табиғи қоспалары ретінде тозаң
тəріздіден ірі көлемді (0,05-3,5 мм)жұмырланған жəне сəл жұмырланған құмның,
сынық жəне оолиттік қоңыр теміртастың (0,2-0,9 мм) əр түрлі мөлшері бар; лайлы
сазда жоғарыда аталған қоспалардан басқа жұмырланған жəне сəл жұмырланған
темірленбеген саз түйіршіктері, сүйектің бірең-сараң қоспалары (0,2-1,5 мм) бар.

90% жағдайда сазқолданылды. Зерттеу нəтижесінде 1:6 жəне 1:7
қатынасында көлемі 0,2-3,5 мм құмның сирек қоспасы, көлемі 0,2-0,9 мм қоңыр
теміртас қоспасы бар сəл құмды (70%) саз жəне 1:5 қатынасында көлемі 0,05-1,2
мм құмның жəне 0,1-0,2 мм қоңыр теміртас қоспасы бар орташа құмды саз
қолданғандығы тіркелді.

10% жағдайда 1:6 қатынасында көлемі 0,2-0,5 мм құм, көлемі 0,5-0,8 мм
темірленбеген саздың аморфты түйіршіктері жəне көлемі 0,2-1,5 мм сүйектердің
(сирек қоспа) қоспалары бар сəл құмды лайлы саз қолданылды.

Қалыптау массасы.Қалыптау массасының құрамын талдау барысында əдейі
қосылған минералды жəне органикалық қоспалар бөлініп шығарылды. Жасанды
минералды қоспа ретінде 1:4 қатынасында көлемі 0,1-ден 4 мм дейінгі қабыршақ,
1:4 жəне 1:5 қатынасында көлемі 0,4-тен 3,1 мм дейінгі іріктелмеген шамот
қолданылды. Органикалық жасанды қоспалардан органикалық ерітінді енгізілді.
Ол минералды қоспалардың бетіндегі қара «майлы» жалтырау жəне
қабырғаларында майлы қара, сарғылт ақ жəне сұр түсті жұқа қабаты бар аморфты
қуыстар бойынша анықталады.

Бұл ыдыстарды дайындаған көзешілердің пайдаланған жасанды қоспаларын
талдау керамиканың қалыптау массаларын қалыптастыруда екі əр түрлі мəдени
дəстүрді бөліп шығаруға мүмкіндік береді.

Бөліп шығарған қалыптау массасы тəсілдері арасында «бастапқы иілімді
шикізат+шамот+органикалық ерітінді» (90%) жаппай, ал «бастапқы иілімді
шикізат+қабыршақ+органикалық ерітінді» (10 %) сирек кездеседі.

Пішін жəне ою-өрнек. Жалғыз-Ағым тұрағында жалпы 10 дана доңғал
типтес ыдыс анықталды, олардың ішінде ернеуі қайырылған (100%) көзе пішінді
(70%), ернеу қиындысы жалпақ (14,3%), сүйірлеген (57,1%), жұмырланған
(28,6%) болып табылады. Көзе-құты пішінді ыдыстар (30%) айтарлықтай сирек
кездеседі ернеуі сəл қайырылған (100%), ернеу қиындысы жұмырланған (100%).
Қалыңдығы 6-9  мм аралығында.  Түбі жалпақ ыдыс фрагменті тіркелді.  Түпті-
қабырғалы қалыптау тəсілі қолданылған. Қалыптау элементтері –ширатылған
қалыптау массасының үзінділері. Түбінің қалыңдығы – 8 мм. Үзінді қалыңдығы –
1,5 см.

Ою-өрнек. Ыдыстардың сыртқы беті тегіс (41,2%) жəне саусақты элемент
(5,9%) белдеулерімен безендірілген (52,9%).Ою-өрнекэлементтерінің
ерекшеліктері. Қалыпты (44,4%), жапсырмалы белдеу (55,6%), кесіндісінде

үшбұрышты(88,9%), тіктөртбұрышты (11,1%) пішінді. Ені – 9-15 мм. Тегіс
элемент.  Динамикалық (14,3%).  Ұзындығы –  12  мм,  ені –  2,5  мм.  Статикалық
(85,7%). Көлбеу 60-90°. Ұзындығы -9-12 мм, ені -2-6,5 мм.Саусақты элемент.
Көлбеу – 90°. Ұзындығы -10,5 мм, ені -9-12 мм.

Қарапайым мотивтер сирек кездеседі, үш түр(30%) ғана тіркелді: тегіс
элементтерден, белдеуден жəне ирек белдеудентұратын мотив.

Мотивте тегіс элементтің бағыты – тігінен, белдеуде – көлденең. Мотивтік
құрылым – сызықтық. Мотивте қатар саны – 1. Мотив бағыты – көлденең.

Күрделі қиылысатын мотив (3 түр) едəуір жиі кездеседі, олардың екі
нұсқада (70%) кездесетін жеті данасы белгіленді: бірінің үстіне бірі салынған
белдеуден жəне тегіс элементтерден тұратын күрделі қиылысатын мотив (85,7%)
жəне бірінің үстіне бірі салынған белдеуден жəне саусақ іздері элементтерінен
тұратын күрделі қиылысатын мотив (14,3%).

Мотивте элементтің бағыты – көлбеу солға/оңға жəне көлденең (71,4%),
тігінен (28,6%).  Мотив құрылымы –  сызықтық (100%).  Мотивте қатар саны –  1
(100%).Мотив бағыты – көлденең (100%).

Алты нұсқада 11 түр қос бейне тіркелді. Қос бейнелердің ішінде тек екі
бейне жиі кездеседі – бір-бірімен қиылысатын белдеу мен тегіс элементтерден
жəне өрнексіз аймақ (45,5 %) жəне өрнексіз аймақ пен бір-бірімен қиылысатын
белдеулер мен тегіс элементтерден тұратын бейне (36,7%). Қалған бейнелербір-
бір данадан көрсетілген – белдеуден жəне ою-өрнексіз аймақтан тұратын
қарапайым мотивті бейне, тегіс элементтер мен белдеуден тұратын екі қарапайым
мотивтермен берілген бейне жəне бірінің үстіне бірі салынған белдеу мен саусақ
іздері элементтерінен тұратын күрделі қиылысатын мотивтен жəне ою-өрнексіз
аймақтан тұратын бейне.

Үштік бейнелер арасында ең жиі кездесетіні – ою-өрнексіз екі аймақтан
жəне олардың арасында бірінің үстіне бірі салынған белдеу мен тегіс
элементтерден тұратын күрделі қиылысатын мотивті бейне (42,8%). Қалғандары
бір-бір түрден ғана кездеседі – тегіс элементтерден тұратын қарапайым мотивті
бейне, белдеу мен ою-өрнексіз аймақтан тұратын қарапайым мотивті бейне, ою-
өрнексіз аймақ пен белдеу өрнегінен (ирек) тұратынқарапайым мотивті бейне,
белдеу өрнегінен (ирек) тұратын қарапайым мотив пен ою-өрнексіз аймақтан
тұратын бейне жəне ою-өрнексіз екі аймақ пен олардың арасындағыбелдеу
өрнегінен (ирек) тұратын қарапайым мотивті бейне.

1-сурет–Жалғыз-Ағым тұрағының доңғал типтес керамикасы.

Бетін өңдеу.Барлық зерттелген ыдыстардың сыртқы жəне ішкі беті ангобпен
сыланған, көлденең жұмсақ құралмен тегістелген (100%) жəне бір ыдыстың
сыртқы беті қосымша жылтыратылған.

Қорытынды. Осылайша, Жалғыз-Ағым тұрағының доңғал типтес
керамикасының талдауы келесідей қорытындылар шығаруға мүмкіндік береді:

1) Доңғал типтес керамиканы зерттеу сол кезде өмір сүрген көзешілердің
жаппай орташа темірленген сəл құмды сазды қолданғандығын көрсетті.

2) Лайдың ерекшеліктерін зерттеу саз өндіретін бес "орынды" немесе
аймақты анықтауға мүмкіндік берді.Жаппай екі кен орны пайдаланылды: көлемі
0,05-0,7 мм құмы (сирек қосынды) мен көлемі 0,2-0,7 мм қоңыр теміртасы бар сəл
құмданған саз (30% ыдыс), жəне 1:6 қатынасында көлемі 0,2-0,5 мм құм қоспасы,

көлемі 0,5-0,8 мм темірленбеген саздың аморфты түйіршіктері, көлемі 0,2-1,5 мм
сүйек (бір жағдайда) бар сəл құмданған лайлы саз (20% ыдыс).

3) Осылайша, зерттеліп жатқан тұрақтағы керамикалық кешеннің доңғал
типтес қыш ыдыстары мынадай рецепттер бойынша дайындалды:
«балшық+шамот+ОЕ»(70%), азырақ «лайлы балшық+шамот+ОЕ» (20%), жəне бір
жағдайда «балшық+қабыршақ+ОЕ» (10%). Алынған мəліметтерді талдай отырып,
рецепттердің ішінде «балшық+шамот+ОЕ» (70%) ең көп кездеседі, яғни бұл
тұрақта сол уақыттағы тұрғындардың біртекті болғандығын көрсетеді.

4) Ыдыстардың бетін өңдеу үшін қолмен жұмсақ зат арқылы тегістеу
қолданылды, беті ангобпен сыланған (100%).

5) Зерттелген ыдыстардың ішінде көзе пішінді ыдыстар көптеп (70%)
кездеседі, көзе-құты пішінді ыдыстар əлдеқайда сирек (30%) кездеседі.

6) Қарастырылған ыдыстардың ішінде үш тіркелген ою-өрнектің арасында
белдеу (52,9%) жəне тегіс (41,2%) ою-өрнек басым. Ою-өрнектің элементтерін,
мотивтерін жəне бейнелерін талдау барысында олардың ішкі құрылымы
ұқсастығының үлкен коэффиеценті анықталды. Осылайша, ою-өрнектен алған
мəлімет бойынша негізгі бір мəдени дəстүр, үстіне тегіс элементтер салынған
белдеу, бөлініп шығарылды (94,1%).

7) Алынған мəліметтер бойынша қара түсті бір қабатты сынық беті бар
керамика төмен температурада қайта қалпына келтіру ортасында күйдірілген, ал
екі жəне үш қабат түсті сынық беті бар керамика қысқа мерзімді температуралық
қыздырудан өтіп, ашық жылы түске боялған.

Қорыта келе, зерттелген материалдар доңғал типтес керамика Батыс
Қазақстанда да таралғандығын көрсетеді. Берілген материалдарды басқа доңғал
типтес керамикалық кешендермен салыстыра отыра бұл ескерткіште қалыптау
массасын жасаудың басым дəстүрі «саз+шамот+органикалық ерітінді» болса,
Орталық Қазақстанда бұл дəстүр аз кездеседі (мысалы, Едірей 2 қонысында –
14,3%), ол жақта ең көп таралғаны аралас тəсіл - «саз+шамот+ұсақ тас+қи (көң)»
[3, 116 б.], ал Алтай өңірі материалдарында «саз+шамот+органика»тəсілі доңғал
типтес керамикасы үшін ең көп таралғаны болып табылады (Калиновка II - 54%,
Жарково 3 - 57%)[12, 41 б.].Қалыптау массасының əртүрлілігіне қарамастан ою-
өрнектеу дəстүрі біркелкі болып, бұл типтес кешендерді бөліп шығаруға негіз
болып табылады.

С.Рахимжанова, Ы.Құрманиязов, Ж.Аккошкарова, Анна Ракутубе
КЕРАМИКА ДОНГАЛЬСКОГО ТИПА СО СТОЯНКИ ЖАЛГЫЗ-

АГЫМ В СЕВЕРНОМ ПРИАРАЛЬЕ
Аннотация. В статье представлены результаты технико-технологического

анализа керамики донгальского типа стоянки Жалгыз-Агым. Керамика изучена в
рамках историко-культурного подхода к изучению древнего гончарства,
разработанного А.А. Бобринским.

Исследование посвящено вычленению культурных традиций в керамике
донгальского типа стоянки Жалгыз-Агым и сравнительному анализу с другими
материалами. Таким образом, обнаружено что гончары в основном использовали
среднеожелезненныеслабозапесоченные глины. Изучение особенности глин
поспособствовало определению пяти условных «мест» или районов добычи глины
и илистых глин. Анализ формовочных масс демонстрирует, что преобладающее
число сосудов донгальского типа на стоянке Жалгыз-Агым были изготовлены по
рецепту «глина + шамот + органический раствор» (70%), остальные рецепты
зафиксированы по одному экземпляру, что свидетельствует о том, что население,
в это время было достаточно однородным. Для обработки поверхности посуды
применялось заглаживание мягким инструментом, поверхность ангобирована
(100%). Чаще всего в исследуемый отрезок времени бытования населения
отмечены сосуды горшечных форм (70%), преобладающим орнаментом являлся
валик (52,9%) и гладкий (41,2%) элемент.

Таким образом, изученные материалы показывают, что донгальский тип
керамики распространен также в Западном Казахстане.

Ключевые слова: Донгальский тип керамики; стоянка; керамика; технико-
технологический анализ; орнаментация; Приаралье.

S. Rakhimzhanova, Y. Kurmaniyazov, Zh. Akkoshkarova, Anna Rakutube
DONGAL TYPE OF CERAMICS AT THE ZHALGYZ-AGYM SITEIN

THE NORTHERN ARAL SEA REGION
Annotation. The article presents the results of the technical and technological

analysis of the Dongal type ceramics from the Zhalgyz-Agym site. The ceramics were
studied within the framework of the historical and cultural approach to the study of

ancient pottery developed by A.A. Bobrinsky. The study is devoted to the identification
of  cultural  traditions  in  the  Dongal  type  ceramics  from  the  Zhalgyz-Agym  site  and  a
comparative analysis with other materials. Thus, it was found that the potters mainly
used medium-iron, weakly sanded clays. The study of the clay features contributed to
the  definition  of  five  conventional  "places"  or  areas  of  clay  and  silt  clay  mining.  The
analysis of the molding masses demonstrates that the predominant number of vessels of
the Dongal type at the Zhalgyz-Agym site were made according to the recipe "clay +
chamotte + organic solution" (70%), the remaining recipes were recorded for one copy,
which indicates that the population at that time was quite homogeneous. Smoothing
with a soft tool was used to process the surface of the dishes, the surface was engobed
(100%). Most often, in the studied period of the population's existence, pottery-shaped
vessels were noted (70%), the predominant ornament was a beam (52.9%) and a smooth
(41.2%) element.

Thus, the studied materials show that the Dongal type of ceramics is also
widespread in Western Kazakhstan.

Key words: Dongal type of pottery; site; ceramics; technical-technological
analysis; ornamentation; Aral Sea region.


